
Inatsisartuni ilaasortaq Per Rosing-Petersen,   
Partii Naleraq 
/Maani 

Inatsisartut suleriaasianni § 37, imm. 1 naapertorlugu apeqqummut akis-

sut 
 

Asasara Per Rosing-Petersen, 

 

Inatsisartut suleriaasianni § 37, imm. 1 naapertorlugu atorfinitsitsisarnermut politikki 

pillugu Naalakkersuisunut apeqqutinnut qujanaq. Taakkununnga akissut aajuna. 

 

1. Naalakkersuisut allaffissuarmi pisortallu piginneqatigiiffinni pigi-saanni 

suliakkiinermi il. il. atorfeqarnermi qanoq politikkeqarpat? 

Tunngaviusumik atorfinitsitaanermut politikkip nunat tamalaat akornanni isumaqati-

giissutit, inatsisit aamma sulisut sulisitsisullu akornanni isumaqatigiissutit aallaavigai. 

Taassuma saniatigut Naalakkersuisut atorfinitsitsinermut politikkiat sulisoqarnermi 

periusissiamik atuuttumik tunngaveqarpoq, taannalu tunngavigalugu sulisut 

sulisoriinnarsinnaanerinut sulisussarsiortarnerlu ilaatigut suliarineqartarput. Toqqartumik 

assersuutitut taaneqarsinnaavoq: 

 

”Qitiusumik Allattoqarfik suliassanut sanilliullugu sulisussat pisinnaasaqarnerpaat 

sulisorineqalernissaat atorfinitsinneqarnissaallu anguniagaqarfiusumik sulissutigaa, 

peqataanillu Namminersorlutik Oqartussani assigiinngitsunik sulisoqarnissaata 

qulakkeerneqarnissaa anguniarlugu. Tamanna iluatsissappat ajunngitsumik 

isiginnittoqarnissaa sulissutigineqartariaqarpoq”. 

 

Sulisoqarnermi periusissiami Qitiusumik Allattoqarfiup aqutsinermi aallaavia tunngavi-

gineqarpoq, tassani sulisut sulisoriinnarsinnaanerinut sulisussarsiortarnermullu  

tunngasunik patajaallisaanissaq ilaatigut anguniassallugu siunertarineqarpoq, tassunga 

ilanngullugu aqutsisussatut piukkunnartunik piginnaanngorsaanissamik 

neqerooruteqartarneq. 

 

Ingerlatseqatigiiffinnut Namminersorlutik Oqartussanit pigineqartunut tunngatillugu  

Ingerlatseqatigiiffik inatsisit tungaasigut nammineerluni ingerlasuuvoq, taamaasillunilu 

siulersuisut qullersallu aktianik piginneqatigiinneq pillugu inatsimmi § 54 naapertorlugu 

ingerlatseqatigiiffinnik ingerlatsineq isumagisarpaat. 

 

Aktianik piginneqatigiinneq pillugu inatsit naapertorlugu ingerlatseqatigiiffiup 

ingerlanneqarnerata aaqqissuussaanera akisussaassuseqartumik ingerlanneqarnissaa 

siulersuisut isumagissavaat qullersallu ingerlatseqatigiiffiup ulluinnarni 

ingerlanneqarnera isumagissallugu.   

Taamaasilluni ingerlatseqatigiiffiup qullersaasa ingerlatseqatigiiffiit ataasiakkaat 

ingerlanneqarnerat isumagisussaavaat, taakkununnga ilanngullugu atorfinitsitsisar-

nermi politikki.  

 

Taassuma saniatigut ingerlatseqatigiiffiit Namminersorlutik Oqartussanit pigineqartut 

pillugit aqutsinermi killiliussanut tunngatillugu, taamaasillunilu aamma ingerlatse-

qatigiiffiit suliamik ilinniarsimasunit siulersorneqarnissaannik qulakkeerinnittussamut 

”Namminersorlutik Oqartussani ingerlatseqatigiiffinnik pitsaasumik aqutsinissamut 

malittarisassat”-nut innersuussisoqarsinnaavoq.  

 

2. Naammassisaqarluarnermik (produktivitet – value for money) misissuiso-

qarnikuua? 

Naamik, naammassisaqarluartarneq pillugu misissuisitsisoqarnikuunngilaq, kisianni 

Aningaasaqarnermut Sulisoqarnermullu Aqutsisoqarfik (ASA) qitiusumik allaffeqarfimmi 

Nuummiittumi atorfiit inuttaqanngitsut inuttalerneqartarnerannut qanoq 

aningaasartuuteqartoqartarnersoq pillugu misissuisimavoq. Aningaasartuutinut 

taakkununnga ilaatigut ilaapput sulisussarsiorluni allagarsiinermi aamma piffissamik 

atuinermi, suliamik naammassisaqarfiusinnaagaluartumi naammassisaqanngitsoor-

nermi annaasanut, ilinniartitsinermut, pisattat nassiunneqarnerannut, atorfininnermut 

atatillugu angalanermi aningaasartuutinut il.il. aningaasartuutit. 

 

Assersuutigalugu erseqqissarneqarsinnaavoq, ilinniagartuumik inooqataanillu Nuup 

avataaneersumik tikisitsineq imatukanneq akeqartutut nalilerneqarsimammat: 

 

Atorfimmut atatillugu ineqartinneqarneq ilanngullugu kr. 282.500,  

Atorfimmut atatillugu ineqartinneqarneq ilanngunnagu kr. 274.500 

 

Ilinniagartuumilli Nuummeersumik aappalimmik sulisussarsineq imatukanneq 

akeqarpoq: 

Atorfimmut atatillugu ineqartinneqarneq ilanngullugu kr. 174.000 

Atorfimmut atatillugu ineqartinneqarneq ilanngunnagu kr. 166.000 

 

 

Inussiarnersumik inuulluaqqusillunga 

 

 

 

Anda Uldum 


